Nafarroako Parlamentuko Mahaiak, 2010eko maiatzaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, osasunaren prebentzioari eta sustapenari buruzko programetarako kontusailek 2010ean murrizketarik izanen duten jakiteko.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2010eko maiatzaren 17an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Asun Fernández de Garaialde andreak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasun kontseilariak Osasun Batzordean ahoz erantzun dezan:

Osasuneko zuzendari nagusiaren abenduaren 15eko 2545/2009 Ebazpenaren bidez onetsi zen toki entitateei eta bestelako erakunde, fundazio eta irabazi-asmorik gabeko elkarteei 2010. urtean diru-laguntzak emateko deialdia, prebentzioa eta osasuna sustatzeko programetarako.

Jakin dugunez, deialdi horretara aurkeztu dira deialdi horretan parte har dezaketen zenbait entitateren programak, eta, horrenbestez, ondokoa jakin nahi dugu:

Xede horretara bideratutako kontusailek izan al dute edo izanen al dute inolako murrizketarik edo blokeorik?

Iruñean, 2010eko maiatzaren 12an

Foru parlamentaria: Asun Fernández de Garaialde

